КОМИ РЕСПУБЛИКАСА ЮРАЛЫСЬЛÖН ИНДÖД

Коми Республикаса оланпасъяс, Коми Республикаса Юралысьлöн 

правовöй актъяс, Коми Республикаса Правительстволöн правовöй 

актъяс, Коми Республикаса министерствояслöн да мукöд олöмö пöртысь власьт органлöн нормативнöй правовöй актъяс, сёрнитчöмъяс 

(артмöдчöмъяс), кодъясöс петкöдлöны Коми Республика либö 

Коми Республикаса государственнöй власьт органъяс, 

официальнöя йöзöдöм вылö мöдöданног йылысь

"Коми Республикаса оланпасъяс да Коми Республикаса государственнöй власьт органъяслысь мукöд правовöй акт йöзöдан да вынсьöдан пöрадок йылысь" Коми республикаса Оланпаслöн 8 статья серти шуа:

1. Индыны, мый Коми Республикаса Юралысьлöн да Коми Республикаса Правительстволöн Администрация мöдöдö официальнöя йöзöдöм вылö:

а) Коми Республикаса оланпасъяс, сы лыдын Коми Республикаса сёрнитчöмъяс кырымалöм (дугöдöм) вынсьöдöм йылысь, сы дорö Коми Республикаса сёрнитчöмъяс тшöтш содтöмöн, Коми Республикаса оланпасъяс – Коми Республикаса оланпасъяс Коми Республикаса Юралысьöн кырымалан лунсянь вит лун чöж;

б) Коми Республикаса правовöй актъяс, Коми Республикаса Правительстволöн правовöй актъяс, кодъяс нормативнöйöсь, йитчöмаöсь мортлöн да гражданинлöн правояскöд, вöлякöд да могъяскöд, сетöны организацияяслы правовöй статус, актъяс либö налöн торъя положениеяс кындзи, эмöсь государственнöй гусятор кутысь юöръяс либö конфиденциальнöй юöръяс – кырымалан лунсянь сизим лун чöж;

в) Коми Республикаса министерствояслысь да мукöд олöмö пöртысь власьт органлысь нормативнöй правовöй актъяс, кодъяс йитчöмаöсь мортлöн да гражданинлöн правояскöд, вöлякöд да могъяскöд, сетöны организацияяслы правовöй статус либö кутöны ведомствокостса йитöдъяс, индöм ногöн прöйдитöны государствосянь регистрация – Коми Республикаса Юралысьлöн да Коми Республикаса Правительстволöн Администрацияöн пöлучитан лунсянь сизим лун чöж;

г) войтыркостса да экономикалысь ортсыса йитöдъяс збыльмöдöм йылысь Коми Республикаса олöмö пöртысь власьт органъясöн кырымалöм сёрнитчöмъяс, кодъяс индöм ногöн прöйдитiсны государствосянь регистрация, - кыкнанладорсянь кырымалан лунсянь сизим лун чöж;

д) Коми Республикаса государственнöй власьт органъяс да Россия Федерацияса субъектъяслöн государственнöй власьт органъяс костын сёрнитчöмъяс (артмöдчöмъяс) – найöс кырымалан лунсянь сизим лун чöж, Россия Федерацияса государственнöй власьт органъяс да Коми Республикаса государственнöй власьт органъяс костын полномочиеяс торкöм йылысь сёрнитчöмъяс кындзи, олöмö пöртысь власьт федеральнöй органъяс да Коми Республикаса олöмö пöртысь власьт органъяс костын кырымалöн артмöдчöмъяс кындзи, кутшöмъясöс официальнöя йöзöдöны федеральнöй законодательствоöн индöм пöрадок серти.  

2. Индыны, мый Коми Республикаса министерствояслысь да мукöд олöмö пöртысь власьт органлысь нормативнöй правовöй актъяс официальнöя йöзöдöм вылö, тайö Индöдыслöн 1 пунктса "в" подпунктын индöм актъяс кындзи, мöдöдсьöны найöс примитысь Коми Республикаса министерствоöн либö мукöд олöмö пöртысь власьт органöн – найöс примитан лунсянь сизим лун чöж.

3. Тайö Индöдсö збыльмöдöм бöрся видзöдны Коми Республикаса Юралысьлöн да Коми Республикаса Правительстволöн  Администрацияса веськöдлысь И.И.Олейниклы.

Коми Республикаса Юралысь                                                      В.Торлопов

